
Se ben que sexa con
demora no tempo, fi-
nalmente chega até

estas páxinas Unha cidade
e un poeta (Lugo e Luís Pi-
mentel): un volume
que publica a Depu-
tación de Lugo, den-
tro da colección “Li-
teratura”, e do cal vén
ser autora a catedráti-
ca da Universidade
de Santiago de Com-
postela, Araceli He-
rrero Figueroa. A
profesora Herrero é
alguén, polo demais,
dona dunha extensa
obra tanto en forma
de numerosos arti-
gos e colaboracións
en revistas e/ou pu-
blicacións de carácter
colectivo como aínda
en volumes indivuais
dos que son mostra,
entre outros, os titu-
lados Luis Pimentel.
Obra inédita o no re-
compilada (1981) ou
Estudos sobre Emilia
Pardo Bazán e recompi-
lación de dispersos (2004).
O texto do libro que agora
recensionamos remite á
lección maxistral pronun-
ciada o 29 de xaneiro de
2007 na Escola de Forma-
ción do Profesorado de
Lugo.

Especialista que é na
obra do autor de Sombra
do aire na herba, Araceli
Herrero inicia o seu per-

c o -
r r i d o
en Unha ci-
dade e un poe-
ta facendo referencia a un
conxunto de datos de ca-
rácter bio-biliográfico
acerca de Pimentel: lectu-
ras, cronoloxía da crea-
ción pimenteliana, a rela-

ción con
R a m ó n
Piñeiro, a
súa pro-
x e c c i ó n
inmediata
nas letras
g a l e g a s
–tal é o ca-
so, por
e xe m p l o ,
da home-
naxe que lle
dedicou, en
1960, o gru-
po “Brais
Pinto”-, etc.

Deconta-
do, a profeso-
ra Herrero
define a Pi-
mentel como
“un poeta his-
pánico”, subli-
ñando o seu
carácter de au-

tor bilingüe sen
que iso implique “ese

uso creador en dúas lin-
guas que, inxenuamente,
se pretende poder anali-
zar”, toda vez que Pimen-
tel tivo como lingua de
creación o castelán: algo
que, na opinión da nosa
autora, non impide a súa

inclusión dentro da litera-
tura galega; isto é, da lite-
ratura escrita en idioma
galego, un posicionamen-
to no que quixo figurar,
polo demais, o propio po-
eta de Triscos.

“Luís Pimentel, médi-
co e poeta”; “Un poeta ur-
bano, amante do vivir ci-
dadán”; “Un lugués preo-
cupado polo ambiente
cultural”; “Luís Pimentel
en diálogo interartístico”;
“Unha cidade para un po-
eta” e “Un máxico da pa-
labra e un home esencial-
mente bo” son os títulos
do resto dos capítulos que
conforman o volume. O
carácter sensible, forneci-
do dun gran sentimento
de solidariedade coa tra-
xedia humana á beira do
namoro polo engado das
“horas buenas” son dous
aspectos fundamentais no
devir persoal e lírico de
Pimentel e que a profeso-
ra Herrero deseña con es-
pecial atención ao longo
das páxinas do seu traba-
llo: un volume de singular
interese para os especialis-
tas en literatura galega,
pero tamén para todos os
amantes da poesía que
sempre permanece.

HERRERO FIGUEROA,
Araceli, Unha cidade e un
poeta (Lugo e Luís
Pimentel), Dep. de Lugo,
2007, 99 páxinas.

Dentro do conxunto dos diferentes traballos e
volumes que xa están, afortunadamente, a xur-
dir con motivo do Día das Letras Galegas, dedi-

cado este ano á figura de Xosé María Álvarez Blázquez
(1915-1985), aparece este libro cuxo  autor é  Henrique
Rabuñal e que leva por título Xosé María Álvarez Bláz-
quez na súa canle segreda, publicado por Edicións Laio-
vento na colección “Ensaio”.

De Henrique Rabuñal diremos que é profesor de
Lingua e Literatura e directivo da AELG; así mesmo é
autor de diferentes traballos de creación, –Epistolario
en catro tempos, A fariña das horas, O cristal da sede..-;
no terreo da dramaturxia –A noite das noites, O vento
da morte, O miradoiro...- e tamén do ensaio –Rafael
Dieste: a franqueza e o
mistério, Manuel
Murguía e Arteixo,
Manuel Lugrís
Freire e Literatura
Galega, etc.

O presente
volume incíase
cun percorrido
pola biografía de
Xosé María Álva-
rez Blázquez. Nel
saliéntanse os
seus anos de mo-
cidade; tempos
nos que, entre
outras activida-
des, paticipa na
fundación da re-
vista Cristal así
como entra a
formar parte da
Federación de
Mocedades, or-
ganización xuve-
nil do Partido
Galeguista que
se organiza a
partir de 1934. O
seu labor duran-
te toda esta espe-
ranzadora etapa
da IIª República
tradúcese en nu-
merosos textos
aparecidos nas
publicacións da época, pero tamén na súa constante
actividade no seo do galeguismo. Foi en 1936, entón,
cando ingresa no Partido Galeguista, na procura de le-
var adiante os soños de liberdade para Galicia.

O 30 de outubro dese mesmo ano é un día espe-
cialmente tráxico na súa existencia: nesa altura, o seu
pai, o doutor Darío Álvarez Limeses é encarcerado e
asasinado polas forzas sublevadas contra o goberno le-
xítimo da República.

Sancionado polo goberno franquista, veñen logo
tempos de desterro e de exilio interior. Xa en 1942, os
Álvarez Blázquez veñen a Vigo, cidade na que Xosé
María vai desenvolver a súa traxectoria profesional. O
proxecto das Edicións Monterrey, primeiro, e Castre-
los, despois, conforman algunhas das singulares apor-
tacións de Xosé María Álvarez Blázquez e que H. Ra-
buñal estuda no seu traballo.

O labor como poeta, e tamén como narrador, así
como a análise do decenio vivido durante a restaura-
ción democrática constitúen outros capítulos do libro.
Un volume que inclúe, igualmente, o apartado “Pre-
senza de X.Mª Álvarez Blázquez: 1985-2008”. Xa que
logo, un volume que non debe faltar nos nos andeis
neste ano no que conmemoramos o esforzo do polí-
grafo tudense.

RABUÑAL, Henrique, Xosé María Álvarez Blázquez na
súa canle secreta, Ed. Laiovento, Santiago, 2008, 86
páxinas.

Viaxes en Álvarez Blázquez

Lucía Seoane

Chega ás nosas mans
Esteiro de noites fa-
lecidas de Isidro

Novo (Lugo, 1951), me-
recedor do IX Pre-
mio de poesía Con-
cello de Carral. A
súa obra narrativa
estivo sempre nos
lindes da afouteza,
do inconformismo e
da orixinalidade
irreverente. Estas tres
características, certa-
mente, contaminan
o presente volume
outorgándolle un in-
novador ton poético,
cheo de frescas alu-
sións ao infreábel pa-
so do tempo, á soida-
de como sentimento
central do ser huma-
no e á desolación dos
ámbitos e dos seres
que poboan a noite.

Isidro Novo cons-
trúe os poemas con vi-
goroso rigor, con con-
tundencia, como se es-
tivese contándonos unha
historia. Historia de fraca-
sados, de noctámbulos, de
habitantes das tavernas, fi-
llos da madrugada, inde-
fensos mendigos do cariño.
Con despiadado talento, a

man do artista
pincela escenas
de derrota e pe-
nuria: “que un te-
rraplén de desá-
nimo/pretenda
borrar o car-
mín/dos labios de
ferro/dunha boca
de metro.”

Así son as
imaxes do poeta:
impactantes, sen
concesións ao li-
rismo redentor,
sempre abocadas a
describir a deses-
peración e a me-
lancolía. Tamén o
desamor, como
acontece no mag-
nífico “Nin portei-
ro automático nin
ascensor”, onde un
home, na soidade
do seu cuarto, non
descolga o telefono

para descubrirmos,
despois, que o chama a

muller de quen se separou,
mentres os ollos se empa-

pan de bágoas agardando
que se vaia, que non retor-
ne máis quen tanto amou.
Historias esgazadas, pro-
xectos amorosos trunca-
dos, personaxes que beben
na noite apocalíptica vasos
de alcol infindo e pergun-
tan polo sentido do seu
destino, polo sentido da vi-
da, polo amor que non
chega. E, ao espertar no día
seguinte, voltar a vivir o xa
vivido, a beber o xa bebido.

Sonámbulos, escuros
transeúntes da hecatombe,
os protagonistas dos poe-
mas transitan polos versos
desorientados, confusos,
confundidos de vida e de
destino, como se unha es-
cura confabulación de as-
tros ou de acasos perpetra-
sen a nostalxia, o arrepen-
timento, o fracaso. Poemas
perentorios, espléndidos e
fulgurantes uns, xunto con
outros máis opacos, a poe-
sía de Isidro Novo, narrati-
va, arriscada, merece un
lugar eminente nos nosos
andeis.

NOVO, Isidro, Esteiro de
noites falecidas, Ed. Espiral
Maior, A Coruña, 2008, 59
páxinas.

